ՀԻՄՆԱՎՈՐՈՒՄ 
2000 ԹՎԱԿԱՆԻ ՍԵՊՏԵՄԲԵՐԻ 25-Ի՝ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՌՈՒՍԱՍՏԱՆԻ ԴԱՇՆՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՆԵՐԻ ԵՎ ՌՈՒՍԱՍՏԱՆԻ ԴԱՇՆՈՒԹՅԱՆ ՔԱՂԱՔԱՑԻՆԵՐԻ՝ ԱՌԱՆՑ ՄՈՒՏՔԻ ԱՐՏՈՆԱԳՐԵՐԻ ՓՈԽԱԴԱՐՁ ԱՅՑԵԼՈՒԹՅՈՒՆՆԵՐԻ ՄԱՍԻՆ» ՀԱՄԱՁԱՅՆԱԳՐՈՒՄ ՀԱՅՏԱԳՐԵՐԻ ՓՈԽԱՆԱԿՄԱՆ ՁԵՎՈՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ 
2000թ. սեպտեմբերի 25-ին ստորագրված՝ «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության քաղաքացիների և Ռուսաստանի Դաշնության քաղաքացիների առանց արտոնագրերի այցելությունների մասին» Համաձայնագիրը (այսուհետ՝ Համաձայնագիր) կարգավորում է երկու պետությունների քաղաքացիների փոխայցելությունների ռեժիմը, մասնավորապես՝ Համաձայնագրով սահմանվում է, որ մի Կողմի պետության քաղաքացիները կարող են մուտք գործել, դուրս գալ, տեղաշարժվել և գտնվել մյուս Կողմի պետության տարածքում առանց արտոնագրերի՝ Համաձայնագրի 1-ին և 2-րդ Հավելվածներում նշված անձը և քաղաքացիությունը հաստատող փաստաթղթերով: Համաձայնագրի 1-ին և 2-րդ Հավելվածներում Կողմերի միմյանց տարածքով մուտքի, ելքի, կացության և տեղաշարժի համար նախատեսված փաստաթղթերի ցանկը փոփոխվել է համապատասխանաբար 2005 թվականի և 2017 թվականի  հայտագրերի փոխանակման ձևով կնքված համաձայնագրերով:
Համաձայնագրում հայտագրերի փոխանակման ձևով փոփոխություններ կատարելու մասին համաձայնագրի ներկայիս նախագծով նախատեսվում է փոփոխել Համաձայնագրի 2-րդ Հավելվածը՝ Հայաստանի Հանրապետության քաղաքացիների՝ Ռուսաստանի Դաշնության տարածքով մուտքի, ելքի, կացության և տեղաշարժի համար փաստաթղթերի ցանկի 1-ին կետից հանելով՝ «օտարերկրյա պետություններում գործողության ժամկետի նշումով» բառերը:
Կապը ռազմավարական փաստաթղթերի հետ. 
[bookmark: _GoBack]Նման կարգավորման անհրաժեշտությունը բխում է Հայաստանի Հանրապետության կառավարության 2023 թվականի սեպտեմբերի 22-ի թիվ       1604-Ն որոշման պահանջից, որի համաձայն ուժը կորցրած է ճանաչվել Հայաստանի Հանրապետության կառավարության 1998թ. դեկտեմբերի 25-ի՝ «Հայաստանի Հանրապետության անձնագրային համակարգի կանոնադրությունը և Հայաստանի Հանրապետության քաղաքացու անձնագրի նկարագիրը հաստատելու մասին» թիվ 821 որոշմամբ սահմանված՝ Հայաստանի Հանրապետության քաղաքացու անձնագրում օտարերկրյա պետություններում անձնագրի վավերականության ժամկետի վերաբերյալ նշում կատարելու իրավական հիմքը: Նշված որոշումն ուժի մեջ է մտել 2024 թվականի հունվարի                 1-ից:
2000 թվականի սեպտեմբերի 25-ի՝ «Հայաստանի Հանրապետության կառավարության և Ռուսաստանի Դաշնության կառավարության միջև՝ Հայաստանի Հանրապետության քաղաքացիների և Ռուսաստանի Դաշնության քաղաքացիների՝ առանց մուտքի արտոնագրերի փոխադարձ այցելությունների մասին» Համաձայնագրում հայտագրերի փոխանակման ձևով փոփոխություններ կատարելու մասին համաձայնագրի կնքումը բխում է ՀՀ կառավարության                   2021 թվականի օգոստոսի 18-ի N 1363-Ա որոշման հավելվածով հաստատված՝               Հայաստանի Հանրապետության կառավարության 2021-2026թթ. ծրագրի 1.1 Արտաքին քաղաքականություն ենթագլխից՝ «Հայաստան-Ռուսաստան երկկողմ համագործակցության օրակարգի բոլոր ուղղություններով, ներառյալ ռազմաքաղաքական, տնտեսական, էներգետիկ, տրանսպորտային, հումանիտար, մշակութային ոլորտները, Հայաստանը շարունակելու է ամրապնդել և ընդլայնել Ռուսաստանի հետ դաշնակցային հարաբերություններն ու ռազմավարական գործընկերությունը»:
Ելնելով վերոգրյալից` ՀՀ արտաքին գործերի նախարարությունը նպատակահարմար է գտնում 2000 թվականի սեպտեմբերի 25-ի՝ «Հայաստանի Հանրապետության կառավարության և Ռուսաստանի Դաշնության կառավարության միջև՝ Հայաստանի Հանրապետության քաղաքացիների և Ռուսաստանի Դաշնության քաղաքացիների՝ առանց մուտքի արտոնագրերի փոխադարձ այցելությունների մասին» Համաձայնագրում հայտագրերի փոխանակման ձևով փոփոխություններ կատարելու մասին համաձայնագրի ստորագրումը: 


ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
